                                             ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի նոյեմբերի 23-ի 
N 1495-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ վարչապետի աշխատակազմի եզրակացությունների առնչությամբ

	Առարկության, առաջարկության հեղինակը¸
գրության ստացման ամսաթիվը, գրության համարը
	
Առարկության, առաջարկության բովանդակությունը
	
Եզրակացություն
	
Կատարված փոփոխությունները

	 
	
	
	

	ՀՀ վարչապետի աշխատակազմի  իրավաբանական վարչություն

02/10.20/49488-2020
24.11.2020թ. 

	1. Նախագծի հավելվածի 48-րդ կետի համաձայն՝ (...) քրեական ոստիկանության գլխավոր վարչության ծառայողը հայտնաբերված հանցագործության մասին անհապաղ տեղյակ է պահում դատախազին, իսկ այն դեպքերում, երբ քննիչի ներգրավումը պարտադիր է՝ նաև նախաքննության մարմնին: Հարկ է նշել, որ առաջարկվող կարգավորումը հակասում է ՀՀ քրեական դատավարության օրենսգրքի 57-րդ հոդվածի 2-րդ մասի 4-րդ կետին, համաձայն որի՝ հետաքննության մարմինը հայտնաբերված հանցագործության և գործով սկսված հետաքննության մասին անհապաղ տեղյակ է պահում դատախազին և քննիչին:
	Թեև ՀՀ քրեական դատավարության օրենսգրքի 57-րդ հոդվածի համաձայն հետաքննության մամինը հայտնաբերված հանցագործության և գործով սկսված հետաքննության մասին անհապաղ պետք է տեղյակ պահի դատախազին և քննիչին, սակայն գործնականում հիշյալ իրավանորմերը այդ կերպ չեն իրացվում։ Իրավաստեղծի կողմից նման կարգավարումը հավանաբար նախատեսվել է՝ հաշվի առնելով այն հանգամանքը, որ նախաքննության մարմինը Ոստիկանության կազմում էր գործում: Մինչդեռ այժմ հայտնաբերված հանցագործության մասին ոստիկանության կողմից անհապաղ քննիչին տեղյակ է պահվում հանցագործության տեսակից ելնելով, երբ քննիչի ներգրավումը պարտադիր է, կամ եթե նման ցուցում տալիս է դատախազը։ Ներկայացված նախագծի հավելվածի 48-րդ կետի նման ձևակերպումը նպատակ ունի հստակեցնելու գործող իրավակարգավորումները և արտացոլելու գործող պրակտիկան՝ կանխատեսելի դարձնելով հետքաքննության գործողությունները:
Բացի այդ, առաջարկված կարգավորումը կարող էր ինչ-որ տեղ լինել տրամաբանական այն իրավիճակում, երբ ՀՀ քրեական դատավարության օրենսգիրքը, բոլոր քրեական գործերով նախաքննությունը պարտադիր լինելու մասին դրույթի հետ միաժամանակ, քրեական գործի հարուցման փուլ (նյութերի նախապատրաստման փուլ) չնախատեսեր:  
Հանցագործության մասին հաղորդման ստուգման արդյունքում քրեական գործ հարուցելը հետաքննության մարմնի կողմից մերժելու դեպքում նախաքննության մարմինը տվյալ հաղորդման կապակցությամբ որևէ քրեադատավարական լիազորություն չունի, որպիսի պայմաններում ցանկացած հաղորդման մասին նախաքննության մարմնին անհապաղ իրազեկելու վերաբերյալ դրույթի անհրաժեշտությունը չկա: Նման դիրքորոշում է արտահայտել ՀՀ գլխավոր դատախազությունը սույն նախագծի վերաբերյալ իր առաջարկություններում (Տես՝ նախագծի  հիմնական ամփոփաթերթի դատախազության առաջարկությունների 10-րդ կետը ):
	

	ՀՀ վարչապետի աշխատակազմի  Կարգավորման ազդեցության գնահատման վարչություն

02/10.20/49488-2020
24.11.2020թ. 

	1.     Առաջարկում ենք Նախագծում ավելացնել նաև Էլեկտրոնային փոստի և SMS հաղորդագրությունների միջոցով հաղորդումների ընդունման և գրանցման կարգը, ինչպես դա արված է Նախագծի հավելվածի (այսուհետև՝ Հավելված) 10-րդ կետով՝ փոստային, հեռագրական, ֆաքսիմիլային կապի միջոցներով հաղորդումների դեպքում: 
	[bookmark: _GoBack]1. Առաջարկն ընդունելի չէ, քանի որ հավելվածի 3-րդ կետի 1-ին ենթակետում արդեն իսկ SMS հաղորդագրության տեսքով հաղորդումներ ստանալու կարգ նախատեսվել էր, իսկ հավելվածի 10-րդ կետը վերաբերում է  ոստիկանության իրավասու ստորաբաժանումներին և  ոստիկանության տարածքային մարմիններին, որոնց դեպքում հաղորդումները SMS-ների տեսքով ընդունելու նպատակահարմարությունը և հնարավորությունները բացակայում են։
	

	
	2.    Առաջարկում ենք Հավելվածի 64-րդ կետով սահմանել այն ժամանակահատվածը, որի ընթացքում գրառումը պետք է իրականացվի: 
	2. Առաջարկն ընդունվել է :
	Սահմանվել է 24 ժամվա ընթացքում նշված գրառումը կատարելու մասին դրույթ:

	
	3.    Առաջարկում ենք Նախագծի հիմնավորման մեջ «Առաջարկվող կարգավորման բնույթը» մասում  նշված՝ Ոստիկանության պետի կողմից հանցագործությունների ու այլ իրավախախտումների, պատահարների վերաբերյալ ահազանգերն ու հաղորդումներն ընդունելու, գրանցելու, հաշվառելու և դրանց ընթացք տալու գործընթացներն իրականացնող ավտոմատացված տեղեկատվական համակարգից օգտվելու ուղեցույցը հաստատելու ժամկետը համապատասխանացնել Նախագծի 1-ին կետի 2-րդ ենթակետի 3-րդ պարբերությունում նշված ժամկետին: 
	3.Ընդունվել է :
	Կատարվել է համապատասխան փոփոխություն:




Հ Հ   ՈՍՏԻԿԱՆՈՒԹՅՈՒՆ
